
Bütün bunlarla bərabər, respublika-
mızda nəqliyyat infrastrukturunun inki-
şafı ilə bağlı irimiqyaslı tədbirlər həyata 
keçirilir, bu sahəyə böyük həcmli dövlət 
investisiyaları yönəldilir. Avtomobil yol-
larının və dəmir yolu xətlərinin, xüsusilə 
Gürcüstan, Rusiya və İran istiqamətində 
respublika ərazisindən keçən ma-
gistral yolların beynəlxalq standartlar 
əsasında yenidən qurulması, Bakıda 
və regionlarda beynəlxalq hava liman-
larının, Bakı Beynəlxalq Dəniz Ticarət 
Limanının tikintisi, Şərq-Qərb və Şimal-
Cənub nəqliyyat dəhlizlərinin inkişafı 

istiqamətində layihələr gerçəkləşdirilir və 
bu, Azərbaycanın nəqliyyat infrastruktu-
runun inkişafında əhəmiyyətli rol oyna-
maqla yanaşı, ölkəmizin tranzit potensia-
lını daha da gücləndirir.

Onu da qeyd edək ki, dəyəri 33 mil-
yard ABŞ dolları olan Cənub Qaz Dəhlizi 
bu gün Avropanın enerji təhlükəsizliyində 
xüsusi çəkiyə və təsir gücünə ma-
likdir. Bir zamanlar xarici təzyiq və 
müdaxilələr üzündən Bakı-Tbilisi-Qars 
dəmir yolu layihəsinə vəsait ayırmaqdan 
çəkinən beynəlxalq maliyyə institutları-
nın əksəriyyəti ölkə rəhbərinin müdrik 

konsepsiyasının gerçəkləşdirilməsi 
sayəsində sonradan Cənub Qaz 
Dəhlizinə fərqli münasibət göstərdi, 
yekdilliklə bu layihəyə dəstək verdi, 
eyni zamanda, onun icrası dövründə 
ölkəmizin bu məsələdə fəal mövqeyini 
və etibarlı tərəfdaş olduğunu yüksək 
qiymətləndirdi.

Yeri gəlmişkən, Azərbaycanın Av-
ropa ölkələrinin enerji təhlükəsizliyinin 
gücləndirilməsi işinə verdiyi töhfələr Pre-
zident İlham Əliyevin yürütdüyü müstəqil 
siyasətin məntiqi nəticəsidir. 

Təbii ki, beynəlxalq və regional 
təşkilatlarla aparılan ardıcıl iş də 
Azərbaycanın beynəlxalq aləmdə etibarlı 
tərəfdaş kimi qəbul edilməsində xususi 
rol oynayıb. Nəticədə son illər ərzində 
Azərbaycanın BMT və onun qurumla-
rı, Avropa İttifaqı, İqtisadi Əməkdaşlıq 
Təşkilatı, İslam Əməkdaşlıq Təşkilatı, 
Türkdilli Dövlətlərin Əməkdaşlıq Şura-
sı, eləcə də Dünya Bankı, Beynəlxalq 
Valyuta Fondu, Avropa Yenidənqurma 

və İnkişaf Bankı və s. kimi nüfuzlu 
beynəlxalq institutlarla əlaqələri daha da 
möhkəmlənib.

Azərbaycan bu gün beynəlxalq 
aləmdə etibarlı tərəfdaşlığını daha da 
möhkəmlətmək üçün ayrı-ayrı dünya 
dövlətləri ilə münasibətlərin dinamik 
inkişafına xüsusi əhəmiyyət verir. Pre-
zidentin son günlərdə bir sıra ölkələrin 
rəsmi şəxslərini respublikamıza səfərləri 
çərçivəsində qəbul edərkən səsləndirilən 
fikirlər, eləcə də dövlətimizin başçısına 
ünvanlanan təbrik məktublarında, telefon 
zənglərində ifadə olunan münasibətlər 
yuxarıda qeyd olunanları bir daha 
təsdiqləyir. Bu, əslində, Prezident 
İlham Əliyevin haqq-ədalət uğrunda 
mübarizəsinin təntənəsi, yürütdüyü 
müstəqil siyasətin məntiqi nəticəsi kimi 
diqqət çəkir. 

Azərbaycanın uğurlu xarici 
siyasətinin nəticəsidir ki, bu gün aparıcı 
mövqeyə malik olan Avropa dövlətlərinin 
bir çoxu beynəlxalq münasibətlər 
sistemində respublikamızın tərəfdaşı 
kimi çıxış edir. Bu ölkələr sırasında 
nəinki Avropanın, eləcə də dünyaınn 
siyasi və iqtisadi həyatında, habelə 
beynəlxalq münasibətlər sistemində 
xüsusi diqqət çəkən Böyük Britaniya da 
mühüm yer tutur. 

Uzun müddətdir ki, Azərbaycan 
Böyük Britaniya tərəfindən Qafqaz və 
Xəzər regionunda etibarlı tərəfdaş kimi 
tanınıb. Digər tərəfdən, Dağlıq Qarabağ 
münaqişəsi ilə bağlı Böyük Britaniyanın 
ötən illərdə ölkəmizin ərazi bütövlüyünə 
verdiyi dəstək Azərbaycanda yüksək 
qiymətləndirilib. BMT Təhlükəsizlik 

Şurasında Ermənistan tərəfindən 
Azərbaycanın işğal edilən ərazilərinin 
boşaldılmasını tələb edən qətnamələrin 
qəbulunda da Böyük Britaniyanın 
böyük təsiri olub. Bu ölkə, həmçinin 
Azərbaycanın Avropa məkanına və 
strukturlarına inteqrasiyasına öz 
dəstəyini verib. 

Dövlətimizin başçısı martın 9-da Bö-
yük Britaniya Baş nazirinin Azərbaycan 
üzrə ticarət elçisi Baronessa Emma Ni-
kolsonu qəbul edərkən bu barədə ətraflı 
söhbət açıb. Prezident İlham Əliyev bu il 
Azərbaycanla bu ölkə arasında diplo-
matik əlaqələrin qurulmasının 30 illiyinin 
qeyd olunduğunu məmnunluqla xatırla-
daraq, bununla əlaqədar Böyük Britani-
yanın Baş naziri Boris Conson tərəfindən 
ona ünvanlanan səmimi məktubu xüsusi 
vurğulayıb. Ölkə rəhbəri, eyni zaman-
da, Azərbaycan ilə Böyük Britaniya 
əlaqələrinin yüksək səviyyədə quruldu-
ğunu və strateji tərəfdaşlıq zəminində 
inkişaf etdiyini bildirərək, hər iki ölkənin 

əməkdaşlığının qarşılıqlı inam və etima-
da əsaslandığını diqqətə çatdırıb. 

Prezident İlham Əliyev görüşdə 
Böyük Britaniyanın Azərbaycanın əsas 
ticarət tərəfdaşı və iqtisadiyyatımıza ən 
böyük sərmayə qoyan ölkə olduğunu 
xatırladaraq, iqtisadi, ticarət əlaqələrinin 
genişlənməsini, enerji sahəsində 
əməkdaşlığını və bu sahədə BP-nin res-
publikamızda uğurlu fəaliyyətini xüsusi 
qeyd edib. 

Yeri gəlmişkən, Azərbaycan–Böyük 
Britaniya əlaqələrinin yüksək səviyyədə 
inkişafının nəticəsi Vətən müharibəsi 
dövründə də özünü aydın göstərib. 
Belə ki, 2020-ci il sentyabrın 27-də 
Azərbaycan və Ermənistan arasın-
da müharibənin başlanmasından bir 
müddət sonra BMT-nin Təhlükəsizlik 
Şurasında bəzi dövlətlər Dağlıq Qara-
bağ münaqişəsi ilə bağlı qeyri-obyektiv, 
qərəzli mövqeni əks etdirən bəyanatın 
qəbul etməsinə nail olmaq istəyərkən, 
məhz bir sıra tərəfdaşlarımızla bərabər, 
Britaniya da buna yol verməyib. O 
zaman bu ölkənin BMT TŞ-dəki daimi 
nümayəndəsi Barbara Vudvordun çevik 
və prinsipial mövqeyi ədalətin bərqərar 
olmasına kömək edib. 

Şübhəsiz ki, bütün bu müsbət 
məqamlar Azərbaycanın apardığı rasio-
nal və strateji hədəflərə istiqamətlənən 
xarici siyasət nəticəsində reallaşıb. 
Prezident İlham Əliyev ötən illər ərzində 
Bakı və London arasında daim gələcəyə 
yönələn və dövlətimiz üçün həssas 
olan məsələlərin həllini daim diqqət 
mərkəzində saxlayıb. 

Dövlətimizin başçısı Böyük Britaniya 

Baş nazirinin Azərbaycan üzrə ticarət 
elçisi Baronessa Emma Nikolsonu qəbul 
edərkən, bu ölkə şirkətlərinin işğaldan 
azad edilən ərazilərimizdə fəaliyyət 
göstərməsini, xüsusilə şəhərlərin plan-
laşdırılması, minalardan təmizləmə və 
digər sahələrdə uğurlu fəaliyyətini də 
vurğulayıb. 

İşğal dövründə ermənilərin şəhər 
və kəndlərimizdəki tarixi, mədəni, dini 
abidələri və tikililəri vəhşicəsinə da-
ğıtdıqlarını, torpaqlarımızda vandallıq 
əməlləri törətdiklərini deyən Prezident 
İlham Əliyev düşməndən təmizlənən 
torpaqlarda Azərbaycanın daxili imkanlar 
hesabına həyata keçirdiyi genişmiqyaslı 
quruculuq prosesi barədə də məlumat 
verib. Həmin ərazilərdə, ilk növbədə, 
infrastrukturun yaradılması, yollar, 
elektrik enerjisi, minalardan təmizləmə 
istiqamətində intensiv fəaliyyətin aparıl-
dığını bildirib. Ölkə rəhbəri, eyni zaman-
da, Azərbaycanın enerji siyasətində 
bərpaolunan enerjiyə xüsusi əhəmiyyət 

verildiyini, artıq bir çox xarici şirkətlərlə 
bu sahədə əməkdaşlığın qurulduğunu 
deyərək, BP ilə də enerji sahəsindəki 
ənənəvi əməkdaşlığa əsaslanaraq 
bərpaolunan enerji sahəsində 
əməkdaşlığın inkişaf etdirilməsinin va-
cibliyini vurğulayıb. 

Qeyd edək ki, BP-nin Azərbaycanın 
neft-qaz sektorunun inkişafı və 
modernləşdirilməsinə verdiyi mühüm 
töhfələr vasitəsilə Böyük Britaniya 
enerji sənayesində ölkəmizin əsas 
tərəfdaşıdır. BP şirkəti ilə sıx əməkdaşlıq 
Azərbaycanın neft strategiyasının həyata 
keçirilməsində başlıca rol oynayır. BP 
və digər şirkətlərlə birgə reallaşdırılan 
enerji layihələri respublikamızın iqtisadi 
müstəqilliyinin təməlində dayanan əsas 
amildir. Bütün bunlar Böyük Britaniya-
nın Azərbaycanın inkişafında oynadığı 
aparıcı roldan xəbər verir.

Bu gün Azərbaycanda Prezident 
İlham Əliyevin rəhbərliyi ilə iqtisadiyya-
tın şaxələndirilməsi və dayanıqlı inkişaf 
siyasəti həyata keçirilir. Bu kurs iki 
ölkə arasında əməkdaşlığın qeyri-neft 
sektorunda daha da inkişafı üçün zəmin 
yaradır.

İşğal dövründə ermənilərin şəhər 
və kəndlərimizdəki tarixi, mədəni, dini 
abidələri və tikililəri vəhşicəsinə da-
ğıtdıqlarını, torpaqlarımızda vandallıq 
əməlləri törətdiklərini deyən Prezident 
İlham Əliyev düşməndən təmizlənən 
torpaqlarda Azərbaycanın daxili imkanlar 
hesabına həyata keçirdiyi genişmiqyaslı 
quruculuq prosesi barədə də məlumat 
verib. Həmin ərazilərdə, ilk növbədə, 
infrastrukturun yaradılması, yollar, 

elektrik enerjisi, minalardan təmizləmə 
istiqamətində intensiv fəaliyyətin aparıl-
dığını bildirib. Ölkə rəhbəri, eyni zaman-
da, Azərbaycanın enerji siyasətində 
bərpaolunan enerjiyə xüsusi əhəmiyyət 
verildiyini, artıq bir çox xarici şirkətlərlə 
bu sahədə əməkdaşlığın qurulduğunu 
deyərək, BP ilə də enerji sahəsindəki 
ənənəvi əməkdaşlığa əsaslanaraq 
bərpaolunan enerji sahəsində 
əməkdaşlığın inkişaf etdirilməsinin va-
cibliyini vurğulayıb.

Prezident İlham Əliyev Barones-
sa Emma Nikolsonla söhbət zamanı 
Qarabağda infrastrukturun yaradıl-
masından bəhs edərkən toxunduğu 
bərpaolunan enerji məsələsinə bu gün 
respublikamızda fəaliyyət göstərən 
Böyük Britaniya şirkətləri tərəfindən 
xüsusi önəm verilir. Dövlətimizin başçısı 
çıxışlarının birində bu barədə deyib: 
“İşğaldan azad olunan ərazilərdə hər şey 
dağılıb. Bərpa olunan enerji sahəsində 
böyük potensial var. Mən Britaniya 

şirkətlərinin bu məsələlərdə işləməyə 
maraq göstərdiklərini bilirəm. Çox 
yaxşı günəş, külək, su potensialı var. 
Beləliklə, biz artıq işğaldan azad edilmiş 
ərazilərdə gələcəyimizi planlaşdırırıq. 
Mən artıq bu əraziləri “yaşıl zona” ərazisi 
elan etmişəm. Biz insanların tələbatını 
ödəmək üçün külək, günəş və sudan 
əldə olunan enerjidən istifadə edəcəyik. 
Biz artıq elektrik enerjisi ixracatçısına 
çevrilmişik. Bu səbəbdən də bunun üçün 
potensial həqiqətən də çox yüksəkdir. 
Sözsüz ki, ölkələrimiz arasında 
əməkdaşlıq üçün bir çox başqa sahələr 
böyük əhəmiyyət kəsb edir…”.

Xatırladaq ki, Böyük Britaniya 
bərpaolunan enerji sektorunda və təmiz 
enerji istehsalında dünya lideridir. Buna 
görə də bu ölkənin Günəş və külək 
enerjisi ilə zəngin Qarabağı, eləcə də 
ətraf rayonları “yaşıl enerji” zonalarına 
çevirəcəyi heç bir şübhə doğurmur.

Yuxarıda qeyd edildiyi kimi, təkcə 
Böyük Britaniya deyil, İtaliya və Fran-
sa rəhbərləri tərəfindən də son günlər 
Prezident İlham Əliyevə məktublar 
göndərilərək, ikitərəfli münasibətlər 
yüksək dəyərləndirilib. Bu isə 
dövlətimizin başçısının milli maraqlara 
söykənən, tərəfdaşlarının da mənafeyi 
nəzərə alınan müstəqil xarici siyasət 
kursunun uzaqgörənliyi, mükəmməlliyi 
nəticəsində mümkün olub. Məhz bunun 
sayəsində Azərbaycan artıq beynəlxalq 
aləmdə etibarlı tərəfdaş kimi qəbul edilib 
və böyük nüfuz sahibinə çevrilib. 

Vaqif BAYRAMOV,  
“Xalq qəzeti”

Azərbaycan beynəlxalq aləmdə 
etibarlı tərəfdaş kimi qəbul edilir

Azərbaycan Vətən müharibəsində əldə etdiyi parlaq qələbə ilə 
bu gün bölgədə yaradılan reallıqların gerçəkləşməsi istiqamətində 
səmərəli fəaliyyət göstərir, mühüm layihələr həyata keçirir. 
Ermənistanla  münasibətlərin normallaşdırılması, sərhədlərin deli-
mitasiyası və demarkasiyası, həmçinin sülh sazişi üzrə danışıqların 
başlanması, Zəngəzur dəhlizinin açılması, itkin düşmüş şəxslərin tale-
yinin müəyyənləşdirilməsi, minaların təmizlənməsi, ölkəmizə yardım 
və etimad quruculuğu kimi məsələləri diqqət mərkəzində saxlanır. 
Ölkəmiz, eyni zamanda, dünya dövlətləri ilə münasibətlərin inkişafı-
na, xarici iqtisadi əlaqələrin coğrafiyasının genişlənməsinə, ticarətin 
əmtəə strukturunun təkmilləşməsinə xüsusi önəm verir. 

Rusiya – Ukrayna savaşı və ermənilər 
Ermənilərin ən xarakterik xüsusiyyətləri etibarsızlıq, xəyanət, 
fürsətkarlıqdır. Məsələn, hazırda dünya gündəmində “1 saylı” 
mövzu olan Rusiya – Ukrayna savaşına ermənilərin nə aidiyyatı 
var? Deyim ki, harada bir qarışıqlıq, savaş varsa, oradan 
yararlanmaq ermənilər üçün əlçəkilməz fürsətdir. Əlbəttə, 
Rusiya – Ukrayna savaşı əvvəl – axır bir sona çatacaq və hansı 
tərəfsə, öz üstünlüyünü qəbul etdirəcək. Bizim inamımız haqqın 
zəfər çalmasına köklənib. Ermənistan siyasi – hərbi rəhbərliyi 
və dünya erməniliyi isə qətiyyən haqqın zəfərində maraqlı deyil. 
Erməni marağı bir qayda olaraq, qalib gələn tərəfin yanındadır. 
Yəni, insani dəyərlər onların vecinə deyil, ölən ölsün, dağılan 
dağılsın, əsas olan oradan ermənilərin nə qazanmasıdır. 

Təsəvvür edin: illər öncə 
Ukraynada ermənipərəst Yanu-
koviç hakimiyyəti devrilib, yeni 
hökumət qurulanda, Daxili İşlər 
Nazirliyi bir erməniyə – Arsen 
Avakyana həvalə olundu. 2005 
–2010-cu illərdə Xarkov vilayətinin 
qubernatoru, 2012 – 2014-cü 
illərdə Ukrayna parlamentinin 
üzvü olan Arsen 2014-cü ildə 
nazir kürsüsünə gətirildi. Başqa 
bir erməni – 1984-cü il təvəllüdlü 
Mixail Bno-Ayriyans 2019-cu ildə 
paytaxt Kiyevin də daxil olduğu 
Kiyev vilayətinə qubernator təyin 
edilib. O, 2010 – 2013-cü illərdə 
Ukrayna Xarici İşlər nazirinin 
məsləhətçisi, 2015–2016-cı illərdə 
Energetika Nazirliyində departa-
ment rəhbəri olub. 2016-cı ildən 
etibarən “UkrEnerji” şirkətinə 
başçılıq edib. Tərs kimi, hər ikisi 
də Bakı ermənisidir...

Belə misallar bir deyil, beş de-
yil. “İliçdən İliçədək” (V.İ.Lenin və 
L.İ.Brejnev nəzərdə tutulur–red.) 

işləmiş Mikoyan keçmiş SSRİ 
rəhbərliyində necə uzunmüddətli 
fəaliyyət göstərmiş, öz şəxsi, 
milli-etnik maraqlarını hakim 
sosializm və beynəlmiləl maraqlar-
dan üstün tutmağı bacarmışdısa, 
həm Qorbaçov həm də Yeltsinlə 
işləyən çoxsaylı ermənilər də eyni 
xətdə olmuşlar. Üstəlik, ermənilər 
qarşı duran tərəflərin  yanında 
düşünülmüş, məqsədyönlü 
şəkildə yerləşdirilərək, kimin qalib 
gəlməsindən asılı olmayaraq, öz 
etnik və zərərli maraqlarını davam 
və inkişaf etdirmişlər. 

Əlbəttə, biz insanları mil-
li, dini mənsubiyyətlərinə, öz 
xalqlarına bağlılıqlarına görə 
ittiham etmirik, ancaq bir xal-
qın ki, “maraqlar”ı qan – qada, 
öldürmək, başqalarına aid olanları 
özününküləşdirmək ənənəsinə 
malikdir, o, qəbul edilə bilməz. 
Biz erməniləri tanıyırıq. Deməyim 
o ki, Ukrayna zəfər qazanacağı 
təqdirdə ermənilərin Kiyevdə, 

Ukraynada yeni mövqelər əldə et-
diyini görsəniz, təəccüblənməyin. 
Hərçənd ermənilərin mütləq 
əksəriyyətinin Rusiyanın zəfərində 
maraqlı olduğu mübahisə möv-
zusu deyil. Əgər, onların istəyi 
çin olsa, bu dəfə Azərbaycana 
qarşı yeni iddialar, siyasi–iedoloji 
basqılar yürütməyə çalışacaqlar. 
Erməni düyününə, erməni dola-
şığına qarşı, beynəlxalq hüquq 
normaları ilə çıxış edən səmimi 
Azərbaycan ictimai – siyasi 
fikri bu gözləntilərə hazır olmaq 
məcburiyyətindədir. Çox xoşdur ki, 
Azərbaycan ictimai – siyasi fikrini 
qidalandıran vətəndaş cəmiyyəti 
institutlarımız, özəlliklə media 
orqanlarımız Rusiya – Ukrayna 
savaşına münasibətdə düşünül-
müş, praqmatik siyasət yürütmək, 
geosiyasi gerçəklikləri nəzərə 
almaq zəruriyyətini vurğulayır-
lar. Bu, ictimai fikrin dövlətin 
qərarlarına yüksək anlayışla 
yanaşmasının ifadəsidir. Ölkəni, 
xalqı təlatümlərdən sığortalamaq 
çağdaş dönəmin əsas vəzifəsidir.

 Etiraf edək ki, dost Ukray-
nada baş verənlər Azərbaycan 
Respublikası rəhbərliyinin nə 
dərəcədə doğru, düşünülmüş 
siyasət yürütdüyünü bir daha 
təsdiqləməkdədir. Tanrıdan gizli 
deyil, artıq bəndə də bilir ki, dost 
Ukraynanın indi yaşadıqları bizim 
də başımıza gələ bilərdi. Biz, 
əslində, Ukrayndan illər öncə 
daha ağır, daha dolaşıq bir oyunla 
üz-üzə qalmışdıq. Getdikcə daha 
aydın görünür ki, biz, 30 illik işğala 

son verən müharibəyə başlamaq-
la, o qərara xidmət edən çoxsaylı 
addımların atılması ilə mümkünsü-
zü mümkün etmişik. İndi 44 günlük 
müharibədə əldə etdiklərimizi 
qorumaq, ümumiyyətlə, 
müstəqilliyimizi, dövlətçiliyimizi 
qorumaq, gücləndirmək hər 
birimizin müqəddəs borcudur. 
Bir daha düşünək: Azərbaycan 
Prezidenti 10 noyabr 2020-ci 
ildəki üçtərəfli Bəyanata imza 
atmasaydı, məsələn, Xankəndiyə 
ordu yeritsəydik, bizi hansı 
mənzərə gözləyirdi? Hərçənd, 
bizim Xankəndiyə girmə haqqımız 
və gücümüz vardı, amma bu gün 
Ukraynanın yanında olan Avropa, 
ABŞ bizim yanımızda yox, qarşı-
mızda olacaqdı. 

Təəssüf  ki, bu, belədir və 
biz də ağır sanksiyalar altına 
düşərdik. Yəqin ki, Fransa, bəzi 
başqa Qərb ölkələri Xankəndidəki 
qondarma rejimi dövlət kimi 
tanıdığını açıqlayacaqdı. Üstəlik, 
Qərbin siyasi – iqtisadi basqı-
sı azmış kimi, Rusiyanın hərbi 
təzyiqi gerçək deyildimi? Görün, 
Azərbaycanın dövlət başçısı necə 
uzaqgörənlik nümayiş etdirib ki, 
mümkün olan ən yaxşı nəticələrlə 
ölkəmizin maraqlarını qoruya 
bilib. İndi vəziyyət elədir ki, çox 
da uzaq olmayan qarşı dönəmdə 
Xankəndiyə Silahlı Qüvvələrimiz 
girmədən də, oralarda haqqın 
təntənəsini yaşayacağıq. Rusiya 
Ukraynaya hücumla sülhməramlı 
missiyasını da, tarixin arxivinə 
gömməkdədir.

 Belə olsa, Qafqazda arzula-
nan yeni geosiyasi gerçəkliklər 
çiçəkləyəcək. Ermənistan Rusiya-
nın geri çəkilməyə məcbur olduğu 
bütün mövqeləri Qərbin hesabına 
doldurmağa çalışacaq. Amma, 
bizim də öz hesab-kitabımız var. 
Bizim də qardaş kimi qardaşımız, 
dost kimi dostumuz, qonşu kimi 
qonşumuz və Şuşa Bəyannaməsi 
ilə strateji müttəfiqimiz olan 
əvəzsiz Türkiyəmiz var. Qafqazda 
bizim haqlı mövqeyimizlə razılaş-
madan siyasət yürütmək mümkün 
olmayacaq. Dünya erməniliyi 
Rusiyadan boşalacaq mövqelərə 
kimisə axtarmaqdansa, mehriban 
qonşuluğa çalışmalıdır. Sırf “Ru-
siyamı, yoxsa, Ukraynamı qalib 
gələcək?” sualına həsr etdikləri 
vaxtı, enerjini Azərbaycanla, 
Türkiyə ilə qonşuluq etmə imkan-
larına yönəltmək lazımdır.

Onu da vurğulayaq ki, 
Azərbaycan Respublikası BMT-

dən sonra ən böyük beynəlxalq 
platforma olan Qoşulmama 
Hərəkatının fəaliyyətdə olan 
sədri, Türk Dövlətləri Təşkilatının 
qurucu üzvüdür və dünyada 
gedən proseslərə bu statuslar 
çərçivəsində də baxmaqdayıq.

Bəli, Prezident İlham Əliyev 
bütün regional oyunçularla 
bərabərhüquqlu münasibətlər 
qurmaqla, qarşılıqlı öhdəlik və 
məsuliyyət sistemi formalaşdır-
maqla ölkəmizi həm tarixi zəfərə 
qovuşdurdu, həm də mümkün 
geosiyasi təlatümlərdən sığorta-
ladı. Bu mükəmməl münasibətlər 
sistemində Ukrayna ilə də, 
Rusiya ilə də özünəməxsus 
münasibətlərimizi qorumaq 
haqqımz, gərəyimizdir. 90-cı 
illərdə yaşadıqlarımız, 30 ildə 
çəkdiklərimiz bizə yetər. Qərbi 
də tanıyırıq – qardaş Türkiyəni 
onillərdir Avropa Birliyinə qəbul 
etməyən, işğala məruz qalan tərəf 

biz ola-ola, bizə “907-ci düzəliş”, 
Ermənistana böyük yardımlar 
ayıran Qərb zehniyyəti deyildi-
mi? Hə, indi Ukraynanı müdafiə 
edirlər, çox yaxşı edirlər, hələ bir 
az da artıq müdafiə etməlidirlər. 
Bəs niyə daha öncədən müdafiə 
etmirdilər? Şəhərlər dağılmalı, 
evlər yıxılmalı, insanlar ölməliydi, 
sonramı hərəkətə keçməliydilər? 
Yoxsa, təhlükəni özləri üçün real 
saydıqdan sonramı canlarına istilik 
keçdi?  

Bir sözlə, Azərbaycan özü-
nü hər cür siyasi avantüralar-
dan qoruma haqqına sahibdir. 
Dövlətimizin verdiyi qərarlar dərin 
siyasi təhlilə əsaslanır, dönəmin 
gerçəklikləri göz önündə tutu-
laraq, alternativlərin ən yaxşısı 
seçilərək qəbul edilir. Milli maraq-
lara əsaslanan qərarları müzakirə 
etməkdənsə, dərk etmək daha 
xeyirlidir.

